Supliches por la festa dl'Assënza Ccc
Periun, Idî, le Pere de Gejú Crist, 
che á tut sö so Fi tla gloria dl cil
y che nes impliará cun la forza de so Spirit Sant. 
I orun formulé incö nostes supliches pian ia dales parores fora dles letöres.
Al’invocaziun „Oh Dî, Signur dla Dlijia“ respognunse: 
 „i confidun en te  -   i confidun en te“
1) „De chësc sëise os mi testemoni“
Ma cun nosta testemonianza vir le vangele de Gejú inant. 
I periun por la Dlijia, ch’ara nen motivëies tröc da dé testemonianza de vita cristiana.
(chît) Oh Dî, Signur dla Dlijia – i confidun en te. 
2) „Pian ia da Ierusalem“
Signur, dëidessé pié ia adöm, tolon la forza dala Parora, dal’Eucaristia y da nosta unité incër alté. 
(chît) Oh Dî, Signur dla Dlijia – i confidun en te. 
3) „Os ëi dla Galilea, ci stëise pa chiló a ciaré sö a cil“
Signur, dëidesse da ne ciaré nia ma sö a cil, mo ince ia por tera, a man dërta y a man ciampa, 
da se dé da fá por la pesc y da sconé la creaziun.
(chît) Oh Dî, Signur dla Dlijia – i confidun en te. 
4) „Le Messia sofriará“
Por nosta salvëza é Gejú passé fora por le tru dla soferënza. 
I periun che i püri y i amará, i maltratá, i porseghitá, i feris y i sará ia ciafes aiüt ince da nos.
(chît) Oh Dî, Signur dla Dlijia – i confidun en te. 
5) „Ai dess dé ota“
I periun por i popui che se combat un cuntra l'ater, ch'ai dais ota y chires la pesc.
(chît) Oh Dî, Signur dla Dlijia – i confidun en te.
6 ) Y iö ves ortiarà jö sön os la scincunda che mi Pere ves à impormetü.
I periun por i scolars y i studënc ch'ai sides bugn da stlüje jö bun chësc ann de scora.
(chît) Oh Dî, Signur dla Dlijia – i confidun en te.
Bel Dî, en chisc dis dan Pasca de Ma tëgnesse unis tla oraziun, 
al é to Spirit Sant che prëia te nos y tres nos.
Insciö deventunse te tüa comunité mëmbri dl Corp de Gejú Crist y n tëmpl de peres vies,
sëgn y por dagnora. Amen.
ACLAMAZIUNS - KYRIE
Signur Gejú Crist, tö nes as cherdé da ester testemoni de tüa noela de pordenanza y salvëza







Kyrie eleison / Signur, pieté
Signur Gejú Crist, tö nes as impormetü la scincunda dl Spirit Sant







Christe eleison / Crist, pieté
Signur Gejú Crist, tö as alzé tües mans y te nes as benedí por le compit che te nes as surandé







Kyrie eleison / Signur, pieté
